
Abstract 

Changes in respiratory rate in hypoxia are one of the mechanisms of the 

body's adaptation to oxygen deficiency. This article analyzes the physiological and 

biochemical changes that occur during respiration under the influence of hypoxia, 

their effect on the body, and how the respiratory rate changes depending on 

various factors. The results of the study show that, along with an increase in 

respiratory rate in hypoxia, an imbalance in the gas exchange process can be 

observed. 

Аннотация 

Изменение частоты дыхания в условиях гипоксии является одним из 

механизмов адаптации организма к дефициту кислорода. В статье 

анализируются физиологические и биохимические изменения, 

происходящие при дыхании под влиянием гипоксии, их влияние на 

организм, а также изменение частоты дыхания в зависимости от различных 

факторов. Результаты исследования показывают, что в условиях гипоксии 

наряду с увеличением частоты дыхания может наблюдаться нарушение 

газообмена. 

Gipoksiya sharoitida nafas olish tezligining o„zgarishi organizmning kislorod 

yetishmovchiligiga moslashish mexanizmlaridan biri hisoblanadi. Ushbu maqolada 

gipoksiya ta‟sirida nafas olish jarayonida yuzaga keladigan fiziologik va 

biokimyoviy o„zgarishlar, ularning organizmga ta‟siri hamda turli omillarga bog„liq 

holda nafas olish tezligining qanday o„zgarishi tahlil qilinadi. Tadqiqot natijalari 

shuni ko„rsatadiki, gipoksiya sharoitida nafas olish tezligi ortishi bilan birga, gaz 

almashinuvi jarayonida muvozanat buzilishi kuzatilishi mumkin. 

Kalit so‘zlar 

gipoksiya, nafas olish tezligi, kislorod yetishmovchiligi, gaz almashinuvi, 

kompensator javob, fiziologik moslashuv, nafas markazi, giperventilatsiya. 

 

Asosiy qism: Gipoksiya – organizm to„qimalariga kislorod yetishmovchiligi 

kuzatiladigan holat bo„lib, u turli sabablarga ko„ra yuzaga kelishi mumkin va 

quyidagi turlari mavjud: Gipoksik gipoksiya –tashqi muhitdakislorod 

etishmovchiligi bilan bog‟liq. Masalan: yuqori balandlikka ko„tarilish, yuqori tog‟ 

sharoitlari. Gemik gipoksiya- qonda kislorod tashuvchi gemoglobin miqdorining 

kamayishi. Masalan: kamqonlikda. Stagnatsion gipoksiya- qon aylanishining 

buzulishi natijasida kislorod yetkazib berilishining kamayishi. Masalan: yurak-qon 

tomir yetishmovchiligida. Histotoksik gipoksiya- to‟qimalarning kisloroddan 

foydalanish qobiliyatining pasayishi. Masalan: zaharlanish yoki ba‟zi toksinlar 

natijasida.Bu sharoitda organizm kislorod yetishmovchiligiga moslashish uchun 

turli kompensator mexanizmlarni ishga tushiradi, ulardan biri nafas olish 

tezligining o„zgarishidir. Nafas olish sonining o„zgarishi -Gipoksiya sharoitida 

organizm kompensator reaksiyalarni ishga soladi, bu esa asosan nafas olish 

markazi faoliyatining kuchayishi bilan bog„liq. Bunday o„zgarishlar quyidagicha 

namoyon bo„ladi: 

1. Tachipnoe (nafas olishning tezlashishi)• Gipoksiya paytida organizm 

yetarli miqdorda kislorod olish uchun nafas olish sonini oshiradi.• Ayniqsa, 

gipoksik gipoksiya holatida (tog„ sharoiti, havo yetishmovchiligi) bu reaksiya juda 

yaqqol namoyon bo„ladi.• Nafas olish tezligi odatda 12–20 marotaba/minutdan 

30–40 marotaba/minutgacha oshishi mumkin. 

2. Nafas olishning chuqurlashishi• Nafas olish faqat tezlashib qolmay, balki 

chuqurlashadi, chunki organizm alveolalar orqali ko„proq kislorod olishga harakat 

qiladi.• Nafas markazi reflektor tarzda faoliyatini kuchaytiradi, bu esa nafas 

mushaklarining ko„proq ishlashiga olib keladi. 

3. Cheyne-Stokes nafas olishi• Og„ir gipoksiya holatlarida (masalan, miya 

shikastlanishida yoki yurak-qon tomir yetishmovchiligida) nafas olish siklik 

ravishda o„zgarishi mumkin.• Bu holatda nafas olish avval chuqurlashib, 

tezlashadi, so„ng asta-sekin sustlashib, qisqa vaqtga to„xtaydi va yana yangi tsikl 

boshlanadi. 

4. Biot nafas olishi• Miya shikastlanishi va o„ta og„ir gipoksiya holatlarida 

tartibsiz, to„satdan tezlashadigan va sekinlashadigan nafas olish kuzatilishi 

mumkin. 

Gipoksiya rivojlanganida organizm birinchi navbatda hiperventilyatsiyaga, 

ya‟ni nafas olish tezligi va chuqurligining ortishiga olib keladi. Bu jarayon arterial 

qonda kislorod miqdorini oshirishga va karbonat angidrid miqdorini 

kamaytirishga qaratilgan. Ayniqsa, tog„li hududlarda yoki yopiq muhitlarda 

gipoksiya ta‟sirida bo„lgan odamlarda nafas olish tezlashadi, bu esa vaqtinchalik 

moslashuv mexanizmi sifatida xizmat qiladi. Biroq, uzoq davom etuvchi yoki og„ir 

darajadagi gipoksiya sharoitida nafas olish markazining haddan tashqari 

qo„zg„alishi yoki aksincha, charchashi natijasida nafas olish ritmida buzilishlar 

yuzaga kelishi mumkin. Ba‟zi holatlarda nafas olish notekis, interval bilan yoki 

sekinlashgan bo„lishi mumkin. Og„ir gipoksiya darajalarida nafas markazi 

faoliyatining pasayishi tufayli nafas olish susayib, hatto to„xtash xavfi paydo 

bo„lishi mumkin. 

Upkalar giperventilyatsiyasi ko„p terlash bilan birgalikda gipovolemiya va 

qon reologiyasining buzilishiga olib keladi.Klinikasi: Astmatik status kechishida 3 

ta bosqich farqlanadi: 

I bosqich – nisbiy kompensatsiya bosqichi. 

II bosqich – dekompensatsiya yoki “soqov upka” bosqichi. 

III bosqich – gipoksik-giperkapnik koma. 

Davolash. Bemorlar intensiv terapiya bo„limlariga olib kelinganda birinchi 

o„rinda shoshilinch diagnoz qo„yiladi. Bu shifokorlardan katta mas‟uliyat talab 

qiladi. Hayotiy muhim a‟zolar funksiyasi buzilganda, nafas olishi to„xtaganda 

nikobli o‘pka sun’iy ventilatsiyasi, traxeya intubatsiyasi, yordamchi USV, qon 

aylanishi to„xtaganda esa reanimatsion chora-tadbirlar o„tkaziladi. Astmatik 

statusning intensiv terapiyasi bosqichidan qat‟i nazar, quyidagi 3 ta asosiy 

komponentni tiklashga qaratilgan: 

1. Nafas buzilishlarini bartaraf etish 

2. Qon aylanishini normallashtirish 

3. Metabolik gomeostazni tiklashIxtisoslashtirilgan intensiv terapiya 

bo„limlarida kardiyomonitoring, EKG, pulsoksimetriya, markaziy gemodinamika 

ko‘rsatkichlarining nazorati, qondagi gazlar miqdori (PaO₂, PaCO₂, SaO₂), 

metabolizm ko‘rsatkichlari (laktat, pH, BE, SB, K⁺, Na⁺, glyukoza, ALT va h.k.) 

nazorat qilinishi shart. 

Xulosa:Gipoksiya sharoitida nafas olish soni organizmning kompensator 

javobiga bog„liq ravishda o„zgaradi. Dastlab, kislorod tanqisligini bartaraf etish 

uchun nafas olish tezlashadi (tachipnoe) va chuqurlashadi, chunki periferik va 

markaziy xemoreseptorlar faollashadi. Bu holat giperventilyatsiya orqali qonning 

oksigenatsiyasini oshirishga qaratilgan.Biroq, uzoq davom etuvchi yoki og‘ir 

gipoksiya sharoitida nafas olish markazi susayadi, bu esa nafas olish 

sekinlashishi (bradipnoe) va hatto to‘xtashiga (apnoe) olib kelishi mumkin. 

Bundan tashqari, gipoksiya turli xil patologik nafas olish shakllarini keltirib 

chiqaradi, jumladan:• Kussmaul nafas olishi – metabolik asidozda chuqur va tez 

nafas olish;• Cheyn-Stoks nafas olishi – nafas harakatlarining almashinishi va 

apnoe davrlari;• Biota nafas olishi – nomuntazam nafas olish va to„satdan apnoe 

epizodlari.Shunday qilib, gipoksiya dastlab nafas olish sonining oshishiga sabab 

bo„lsa-da, og„ir holatlarda uning kamayishi va to„xtashi bilan yakunlanishi 

mumkin. Bu organizmdagi kompensator mexanizmlarning imkoniyatlari 

cheklanganligini ko„rsatadi. 

